
GOUVÈNÈ CUOMO ANONSE PWOJÈ NY WORKS PRAL MODÈNIZE PAK AK BILDING ESPAS KI NAN 

NORTH COUNTRY 

 

Yon Envestisman $5,1 Milyon Dola pou 4 Pwojè Reparasyon 

 

Jodi a, Gouvènè Andrew M. Cuomo te anonse yon envestisman $5,1 milyon dola pou pwojè NY Works 

pou modènize ak repare twa (3) pak ak bilding ORDA ki nan North Country. 

 

Pwojè NY Works la pou re‐envante devlopman ekonomik eta a avèk yon nouvo estrateji inovatè k ap 

mete Nouyòkè yo nan travay ankò pou rebati enfrastrikti eta a. Gwoup Travay la Force pral ede kreye 

anpil ak yon pakèt djòb. Pou fè sa, l ap kowòdone plan kapital detaye, l ap sipèvize envestisman ki nan 

pwojè enfrastrikti yo, epitou l ap akselere anpil santèn pwojè enpòtan nan eta a. 

 

Gouvènè Cuomo di konsa, “Eta New York adopte pou yon dezyèm ane swivi yon bidjè ki gen 

transfòmasyon ak ekilib ki diminye liy depans yo, pandan l ap konsantre sou kreyasyon djòb ak efikasite 

gouvènman an. Poto‐mitan bidjè sa a se pwogram New York Works, yon nouvo estrateji pou jwenn 

kapital lajan pou fè Nouyòkè yo retounen nan travay epi pou rebati enfrastrikti nou yo ki la lontan 

tankou sistèm pak eta a anpil moun ki nan eta ap itilize.” 

 

Senatè Betty Little di konsa, “Pak New York yo pami pi bon kalite byen pou lavi moun. Pak sa yo se kote 

pou moun pran abri ak bay kò yo frechè, pou re‐konekte avèk lanati, epitou pou pase tan lwazi avèk 

fanmi ak zanmi yo. Plizyè ane neglijans te lakòz yon bès nan aparans, nan itilite ak nan sekirite pak nou 

yo. Envestisman trè nesesè sa a enpòtan sitou nan North Country kote pak nou yo se yon gwo atraksyon 

pou touris yo, epi mwen bat bravo pou Gouvènè Cuomo poutèt li rekonèt sa.” 

 

Senatè Joe Griffo di konsa, “Se yon dinamik regretab lè ekonomi an gen tandans bese, pak Eta yo gen 

tandans ogmante kantite vizitè yo. Kèlkeswa jan sant sa yo vin modès oswa kreyatif, li trè difisil pou pak 

ak zòn istorik North Country yo vin endepandan nèt. Nou, antan desidè politik, bezwen sonje sa pandan 

n ap ranpli misyon pou kenbe bon kalite lwazi piblik disponib nan New York.” 

 

Senatè Patty Ritchie di konsa, “Northern New York ofri vizitè ki sòti toupatou nan Etazini kèk nan pi bèl 

pak nan lemonn, pou sèvi kòm gwo kote pou touris yo nan Lak Ontario ak nan St. Lawrence Valley. Lè 

nou mete Nouyòkè yo nan travay ankò pou rebati sistèm pak nou an sa reprezante yon envestisman 

enpòtan nan fiti eta a nou k ap kontinye ede mennen kliyan nan biznis zòn nou ak kreye anpil djòb pou 

sitwayen yo.” 

 

Manm Asanble Addie Russell di konsa, “Yon gwo eleman nan Pwogram New York Works se finansman 

pou reparasyon ki trè nesesè nan enfrastrikti ak modènizasyon nan pak eta yo ki nan North Country. Li 

enpòtan pou nou kenbe pak North Country yo modènize ak pwoteje yon fason pou bèl resous natirèl 

rejyon nou an toujou disponib pou fanmi yo. Answit, pak ki pwòp ak modènize ap fè gen plis touris, epi y 

ap bay jarèt pou ekonomi an pou North Country. Li enpòtan pou nou kontinye pwoteje ak relanse pak 

eta nou yo pou asire fanmi nou yo ak vizitè nou yo kapab jwi yo pandan plizyè ane k ap vini yo.” 

 

Bidjè a kontinye angajman Gouvènè a pou responsablite fiskal la pandan l ap kreye anpil djòb, ak bay 

jarèt pou kominote yo ki toupatou nan eta a. Li elimine yon defisi plizyè milyon dola san nouvo taks, frè 

oswa demagoji. Li limite ogmantasyon depans yo a de (2) pousan oswa pi piti pase sa pou yon dezyèm 

ane swivi, epitou li lanse Gwoup Travay New York Works pou envesti anpil milya dola pou rebati wout, 

pon, pak ak lòt enfrastrikti eta a, epitou li kreye anpil dizèn milye djòb. 

 

Bidjè a gen ladan pwogram enpòtan pou devlopman ekonomik ak pwogram pou transpò, refòm enpòtan 

pou fè gouvènman an vin pi efikas, ak mezi pou bay jarèt pou kominote yo ki toupatou nan eta a.  

 

Gwoup Travay New York Works  

 

Gwoup Travay New York Works ap kowòdone plan kapital nan tout 45 ajans ak otorite yo, l ap sipèvize 

envestisman ki nan pwojè yo ak aksè nan finansman, epitou l ap fasilite kreyasyon anpil ak yon pakèt djòb.  

 

Anvan pwogram New York Works la, pa gen plan detaye eta a pou $16 milya dola nan depans kapital 

anyèl yo 45 ajans ak otorite eta a te fè. Nan kèk ka, ansanm avèk pwojè Port Authority, MTA ak 

Depatman Transpò, yo itilize anpil milya dola kontribiyab oswa lajan pasaje pou finanse plan transpò a 

nan menm zòn san kowòdinasyon ant ajans yo. Pou premye fwa, Gwoup Travay New York Works ap 

devlope yon plan enfrastrikti kapital kowòdone pami ajans yo ak otorite yo. Gwoup Travay la, ki fòme 

avèk dirijan nan finans, travay, planifikasyon ak transpò ap rekòmande chwa finansman pou pwojè ak 

metòd pou fasilite konstwiksyon nan enfrastrikti enpòtan.  

 

Gwoup Travay New York Works ap gen kenz (15) manm ladan. Gouvènè a ap deziyen nèf (9) nan manm 

yo, epi Lejislati a ap deziyen sis (6) lòt manm yo. Tout ajans ak otorite prensipal eta a ap patisipe nan yon 

konsèy aplikasyon pou kowòdone planifikasyon kapital la.  

 

Y ap afiche tout pwojè New York Works sou sitwèb la avèk vrè chanjman yo yon fason pou Nouyòkè yo 

kapab swiv pwogrè pwojè ki nan kominote yo. Y ap mete tout lis la anliy sou nan kèk jou k ap vini yo.  

Rekonstwiksyon Pak Eta New York yo 
 
Finansman New York Works ap bay $89 milyon dola, pou jwenn $143 milyon dola nan 
finansman total, pou repare pak eta a, sa ki reprezante pi gwo kantite lajan yo bay nan istwa 
lajan kapital pou pak New York yo. Pou kounye a, 83 % pak eta a nan move eta. Y ap finanse 
pwojè yo nan chak zòn eta a, pwojè yo ap amelyore eksperyans vizitè yo, epitou y ap pèmèt pak 
eta nou yo re‐parèt apre plizyè ane yo pase nan move kondisyon. 
 
Pwojè NY Works nan North Country prezante konsa:  

Non Pwojè a  Deskripsyon Pwojè a 
Depans Total pou 

Pwojè a 

Burnham Point 

State Park 

Ranplase sistèm ranmasaj dlo egou ki la 

lontan avèk yon sistèm modèn, epi ki 

respekte kòd la. Pwojè sa a pral sèvi zòn 

piknik ak espas kan pak la. 

450.000  

Higley Flow 

State Park 

Ranplase bilding douch ak twalèt ki nan 

move kondisyon nan Higley Flow State 

Park, kote kondisyon bilding itilizasyon 

piblik ki la deja se yon siy vizib ki montre 

pa gen envestisman ki fèt nan pak la. 

275.000  

Wellesley 

Island State 

Park  

Ranplase bilding douch ak twalèt ki nan 

move kondisyon nan Wellesley Island State 

Park, kote kondisyon bilding itilizasyon 

piblik ki la deja se yon siy vizib ki montre 

pa gen envestisman ki fèt nan pak la. 

450.000  

Enfrastrikti 

ORDA 

Fè antretyen nan asansè a, antretyen nan 

bilding lan, epitou repare enfrastrikti 

enpòtan yo.  

4,000,000  

 
Total: $5.175.000  

